
	Կրթության տեսչական մարմին
	
	01/05.1/126-2025
11.02.2025

	Որոշման՝ 
1. վերնագիրը «ՏՐԱՄԱԴՐՄԱՆ» բառից հետո լրացնել «, ԲՈՂՈՔԱՐԿՄԱՆ ՀԱՆՁՆԱԺՈՂՈՎԻ ՁԵՎԱՎՈՐՄԱՆ, ԱՏԵՍՏԱՎՈՐՄԱՆ ԱՐԴՅՈՒՆՔՆԵՐԻ ԲՈՂՈՔԱՐԿՄԱՆ» բառերով և կետադրական նշանով (քանի որ վերնագիրը պետք է համապատասխանի նորմատիվ իրավական ակտի բովանդակությանը).
	
	
Չի ընդունվել, կարգը մշակվել է 
ուսուցչի կամավոր ատեստավորման կարգի տրամաբանությամբ: 

	2. նախաբանում «ենթակետը» բառը փոխարինել «կետը» բառով. 
	
	Ընդունվել է:

	3. 1-ին կետը «տրամադրման» բառից հետո լրացնել «, բողոքարկման հանձնաժողովի ձևավորման, ատեստավորման արդյունքների բողոքարկման» բառերով և կետադրական նշանով:
	
	Չի ընդունվել, հիմնավորումը ներկայացվել է առաջին դիտարկման պատասխանում:

	Նախագծի՝
4. վերնագիրը «ՏՐԱՄԱԴՐՄԱՆ» բառից հետո լրացնել «, ԲՈՂՈՔԱՐԿՄԱՆ ՀԱՆՁՆԱԺՈՂՈՎԻ ՁԵՎԱՎՈՐՄԱՆ, ԱՏԵՍՏԱՎՈՐՄԱՆ ԱՐԴՅՈՒՆՔՆԵՐԻ ԲՈՂՈՔԱՐԿՄԱՆ» բառերով և կետադրական նշանով
	
	
Չի ընդունվել, հիմնավորումը ներկայացվել է առաջին դիտարկման պատասխանում:

	5. 1-ին կետում «ատեստավորման հանձնաժողովի» բառերը փոխարինել «բողոքարկման հանձնաժողովի» բառերով.
	
	Չի ընդունվել, քանի որ խոսքը ոչ թե բողոքարկման հանձնաժողովի, այլ հենց ատեստավորման հանձնաժողովի մասին է:

	6. 10-րդ կետում «Հայտարարության մեջ» բառերից հետո հանել «պարտադիր» բառը.
	
	Ընդունվել է:

	7. 13-րդ կետի «մրցույթների» բառը փոխարինել «ատեստավորման» բառով, իսկ «մրցույթին» բառը փոխարինել «ատեստավորմանը» բառով (քանի որ «մրցույթ» և «ատեստավորում» եզրույթները տարբեր իմաստներ ունեն․ ատեստավորումը մասնագետների համար հավասար հնարավորություն է ստեղծում, իսկ մրցույթը մրցակցություն է ենթադրում)։
	
	Ընդունվել է:

	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/4705-2025
11.02.2025

	1. Նախագծի կարգի 2-րդ կետով սահմանվում է, որ «Ատեստավորման նպատակն է մանկավարժահոգեբանական աջակցության ծառայությունների որակի և արդյունավետության բարձրացումը՝ սույն կարգի 63-րդ կետի 1-ին, 2-րդ կամ 3-րդ ենթակետերով սահմանված արդյունք ցուցաբերած մասնագետին հավելավճարի տրամադրման արդյունքում»: Սակայն կարգի 60-66-րդ կետերը վերաբերում են կամավոր ատեստավորման արդյունքների բողոքարկմանը, բողոքարկման հանձնաժողովի ձևավորմանը։ Իսկ ատեստավորման արդյունքով մասնագետին հավելավճարի տրամադրման տրամաբանությունը սահմանվում է կարգի 72-րդ կետով։
Հաշվի առնելով վերոգրյալը՝ առաջարկում ենք կարգի 2-րդ և 5-րդ կետերը խմբագրել։
	
	Ընդունվել է:

	2․ Կարգի 31-րդ կետում նշված է, որ «Մասնակիցը համարվում է ատեստավորումը հաղթահարած՝ սույն կարգի 77-րդ կետի 1-ին, 2-րդ, 3-րդ և 4-րդ կետերով սահմանված արդյունքները ցուցաբերելու դեպքում»: Սակայն կարգը կազմված է 75 կետից։ Առաջարկում ենք կետը խմբագրել։
	
	Ընդունվել է:

	3․ Կարգի 33-րդ կետով սամանվում է, որ «Թեստավորման արդյունքում ստացած արդյունքի բողոքարկումն իրականացվում է սույն կարգի 64-69-րդ (բացառությամբ 67-րդ կետի 2-րդ ենթակետի) կետերով սահմանված կարգով և ժամկետներում»: Նշենք, որ ներկայացված Նախագծի կարգի 60-66-րդ կետերն են վերաբերում կամավոր ատեստավորման արդյունքների բողոքարկմանը, բողոքարկման հանձնաժողովի ձևավորմանը։ Առաջարկում ենք կետը խմբագրել։
	
	Ընդունվել է:

	4․ Կարգի 68-րդ կետով սամանվում է, որ «Սույն հավելվածի 66-րդ կետով սահմանված հրամանը հաստատվելուց հետո՝ 3 աշխատանքային օրվա ընթացքում, նախարարությունն ատեստավորում անցած մասնագետների ցուցակը տրամադրում է համապատասխան Լիազոր մարմիններին ․․․ », սակայն կարգի 67-րդ կետով է սահմանվում ատեստավորում անցած մասնագետների ցուցակի հաստատումը։
	
	Ընդունվել է:

	Երևանի քաղաքապետարան
	
	01/16297-25
24.02.2025

	Նախագծի հավելվածի 2-րդ կետի համաձայն՝ ատեստավորման նպատակն է մանկավարժահոգեբանական աջակցության ծառայությունների որակի և արդյունավետության բարձրացումը՝ սույն կարգի 63-րդ կետի 1-ին, 2-րդ կամ 3-րդ ենթակետերով սահմանված արդյունք ցուցաբերած մասնագետին հավելավճարի տրամադրման արդյունքում:
Մինչդեռ, Նախագծի հավելվածի 63-րդ կետով սահմանված են հանձնաժողովի կողմից բողոքները և դիմումները չքննարկելու դեպքերը:
	
	Ընդունվել է:

	Նախագծի հավելվածի 70-րդ կետի սահմանումից, ինչպես նաև Նախագծի փաթեթում առկա հիմնավորումից պարզ է դառնում, որ Նախագծով հաստատվող կարգը տարածվում է միայն տարածքային կենտրոնում  աշխատող մասնագետների վրա:
Այս առումով հայտնում ենք, որ «Հանրակրթության մասին» օրենքի (այսուհետ՝ Օրենք) 17.1-ին հոդվածի 1-ին մասի կարգավորումներով՝ երեխայի կրթության կազմակերպման մանկավարժահոգեբանական աջակցության ծառայությունները տրամադրվում են երեք մակարդակում, այն է՝ ուսումնական հաստատության մակարդակ, տարածքային մակարդակ և հանրապետական մակարդակ:
	Օրենքի 3-րդ հոդվածի 1-ին մասի 10.4-րդ կետի համաձայն՝ մանկավարժահոգեբանական աջակցության ծառայությունները ուսումնամեթոդական, հոգեբանական և մանկավարժական աջակցություն է, որը ցուցաբերվում է սովորող երեխային, նրա ծնողին և մանկավարժական աշխատողին: Նույն մասի 12-րդ կետի համաձայն՝ մանկավարժական աշխատողը սովորողների կողմից հանրակրթական ծրագրերի յուրացմանը նպաստող և (կամ) կրթության բովանդակության պահանջները ապահովող ուսումնական հաստատության, ինչպես նաև մանկավարժահոգեբանական կենտրոնների աշխատակից է:
	Վերոգրյալ կարգավորումների համատեքստում առաջարկում ենք Նախագծի 
1-ին կետով հաստատվող կարգը տարածել նաև նախադպրոցական և հանրակրթական ուսումնական հաստատությունների՝ սովորող երեխային, նրա ծնողին և մանկավարժական աշխատողին ուսումնամեթոդական, հոգեբանական և մանկավարժական աջակցության ծառայություններ ցուցաբերող մանկավարժական աշխատողների վրա:
	
	Ընդունվել է, խմբագրվել է:



















1. Չի ընդունվել, նախագծի 4-րդ կետով սահմանվել է, որ ատեստավորմանը կարող են մասնակցել պետական հանրակրթական ուսումնական հաստատության, Հանրապետական մանկավարժահոգեբանական կենտրոնի, Տարածքային մանկավարժահոգեբանական կենտրոնների և պետության կողմից պատվիրակված մանկավարժահոգեբանական աջակցություն տրամադրող կազմակերպությունների մասնագետները: 

	Միաժամանակ առաջարկում ենք՝
    Նախագծի հավելվածի 12-րդ կետով թվարկված ցանկում ներառել նաև տվյալ պահին աշխատանք ունենալու, աշխատանքի վայրի կամ աշխատանք չունենալուն վերաբերող տեղեկությունը, ինչպես նաև 12-րդ կետը լրացնել «դիմում (ձևավորվում է ինքնաշխատ եղանակով)» բովանդակությամբ ենթակետով:
Նախագծի հավելվածից հանել 13-րդ և 70-րդ կետերը, իսկ 72-րդ կետով սահմանվող հավելավճարների սահմանաչափերի հաշվարկի համար հիմք ընդունել տվյալ մասնագետի դրույքաչափը և դրա նկատմամբ կիրառել որոշակի տոկոսային հարաբերություն, ինչը կապահովի տարբեր կառույցների և տարբեր դրույքաչափով աշխատող մասնագետների հավելավճարների չափելիություն և հստակություն: 
	
	
Չի ընդունվել, քանի որ ատեստավորման համար կարող են դիմել միայն տվյալ պահին աշխատողները:




Չի ընդունվել, մասնագետը ստանում է ֆիքսված լրավճար՝ անկախ իր ծանրաբեռնվածությունից:

	ՀՀ ֆինանսների նախարարություն
	
	01/34-3/3341-2025
19.02.2025

	Ձեր 06․02․2025թ․ N01/09.1/3313-2025 գրությամբ ներկայացված «Մանկավարժահոգեբանական աջակցություն տրամադրող մասնագետների և մանկավարժական աշխատողների կամավոր ատեստավորման և կամավոր ատեստավորման արդյունքով մանկավարժահոգեբանական աջակցություն տրամադրող մասնագետներին և մանկավարժական աշխատողներին հավելավճարի տրամադրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ բովանդակային առումով առարկություններ չունենք։
Միաժամանակ, Նախագծի վերաբերյալ խմբագրական առումով առաջարկում ենք՝ Նախագծով հաստատվող կարգի 2-րդ և 5-րդ կետերում նշված «63-րդ կետի» բառերը փոխարինել «72-րդ կետի» բառերով, 68-րդ կետում նշված «66-րդ կետով» բառերը՝ «67-րդ կետով» բառերով և նույն կետի «15-րդ կետով» բառերը՝ «17-րդ կետով» բառերով։ 
	
	Ընդունվել է:

	ՀՀ արդարադատության նախարարություն
	
	/27.3/13869-2025 
31.03.2025

	1. «Մանկավարժահոգեբանական աջակցություն տրամադրող մասնագետների և մանկավարժական աշխատողների կամավոր ատեստավորման և կամավոր ատեստավորման արդյունքով մանկավարժահոգեբանական աջակցություն տրամադրող մասնագետներին և մանկավարժական աշխատողներին հավելավճարի տրամադրման կարգը հաստատելու մասին» Հայաստանի Հանրապետության կառավարության որոշման նախագծի Հավելվածի (այսուհետ՝ Հավելված) 11-րդ կետի 2-րդ ենթակետի համաձայն՝ հայտարարության մեջ նշվում են Կրթության կառավարման տեղեկատվական համակարգում հայտագրման գործընթացի մանրամասները, ներառյալ սույն կարգի 13-րդ կետով սահմանված տեղեկատվությունը:
Սույն դեպքում, առաջարկում ենք «ներառյալ սույն կարգի 13-րդ կետով սահմանված տեղեկատվությունը» բառերը փոխարինել «ներառյալ սույն կարգի 13-րդ կետով սահմանված տեղեկատվության և փաստաթղթերի ներկայացման պահանջը» բառերով:
	
	Ընդունվել է:

	2. Հավելվածի 12-րդ կետի համաձայն՝ ատեստավորմանը մասնակցելու համար մասնագետները հայտերը ներկայացնում են Կրթության կառավարման տեղեկատվական համակարգի էլեկտրոնային համակարգում ձևավորված հարթակում՝ էլեկտրոնային եղանակով և ստանում հաղորդագրություն՝ հայտն ընդունված լինելու վերաբերյալ: Դիմումը ձևավորվում է ինքնաշխատ եղանակով:
Սույն դեպքում, հաշվի առնելով, որ գործնականում հնարավոր են դեպքեր, երբ տեխնիկական խնդիրների պատճառներով հայտերը էլեկտրոնային եղանակով ներկայացնելը լինի անհնարին, ինչպես նաև նկատի ունենալով, որ հայտերի ընդունման համար սահմանվելու է վերջնաժամկետ՝ առաջարկում ենք նման դեպքերի համար նախատեսել թղթային եղանակով  հայտերը ներկայացնելու հնարավորություն:
Բացի այդ, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ առաջարկում ենք Հավելվածի 12-րդ կետում «Դիմումը» բառը փոխարինել «Հայտը» բառով:
	
	





Նման կարգավորում սահմանելը նպատակահարմար չէ, քանի որ ուսուցիչների կամավոր ատեստավորման հայտերի էլեկտրոնային եղանակով ներկայացման գործընթացում որևէ խնդիր չի առաջացել:


Չի ընդունվել, քանի որ ինքնաշխատ եղանակով ձևավորվում է միայն դիմումը, որը հայտի անբաժանելի մասն է:


	3. Հավելվածի 13-րդ կետում «տեղեկատվությունը» բառից հետո անհրաժեշտ է լրացնել «և փաստաթուղթը» բառերը:
	
	Ընդունվել է:

	4. Հավելվածի 14-րդ կետի համաձայն՝ «Կրթական տեխնոլոգիաների ազգային կենտրոն» պետական ոչ առևտրային կազմակերպության (այսուհետ՝ ԿՏԱԿ) կայքում հայտերի ներկայացման վերջնաժամկետը լրանալուց հետո ինքնաշխատ եղանակով ձևավորվում են հայտ ներկայացրած մասնագետների ցուցակները՝ ըստ մասնագիտության և մարզի (Երևան քաղաքի): Ատեստավորման նպատակով հայտ ներկայացրած մասնագետների՝ ինքնաշխատ եղանակով ցուցակների ձևավորման օրվանից հետո 7 աշխատանքային օրվա ընթացքում նախարարությունը դրանք գրավոր եղանակով փոխանցում է ԳԹԿ-ին։
Այս կապակցությամբ հարկ է նշել, որ Հավելվածի 12-րդ կետում սահմանվում է, որ հայտերը ներկայացվում են Կրթության կառավարման տեղեկատվական համակարգի էլեկտրոնային համակարգում ձևավորված հարթակում, մինչդեռ Հավելվածի 14-րդ կետից բխում է, որ հայտերը ներկայացվում են նաև «Կրթական տեխնոլոգիաների ազգային կենտրոն» պետական ոչ առևտրային կազմակերպության կայքում: Նշվածից ելնելով՝ առաջարկում ենք հավելվածի 14-րդ կետը խմբագրել:
Բացի այդ, Հավելվածի 14-րդ կետով սահմանվում է, որ ատեստավորման նպատակով հայտ ներկայացրած մասնագետների՝ ինքնաշխատ եղանակով ցուցակների ձևավորման օրվանից հետո 7 աշխատանքային օրվա ընթացքում նախարարությունը դրանք գրավոր եղանակով փոխանցում է ԳԹԿ-ին։ Սակայն Հավելվածի կարգավորումներից պարզ չէ, թէ ինչպես է ինքնաշխատ եղանակով ձևավորված ցուցակը հասանելի լինելու նախարարությանը: Նշվածից ելնելով՝ կարգավորումն ունի հստակեցման կարիք:
	
	Ընդունվել է, կետը խմբագրվել է:

	5. Հավելվածի 16-րդ կետում անհրաժեշտ է հստակեցնել, թե ինչ կարգով է ԳԹԿ-ն անցաթղթերը տրամադրում մասնագետներին:
	
	Ընդունվել է, կետը խմբագրվել է:

	6. Հավելվածի 17-րդ կետի համաձայն՝ անցաթուղթը պարունակում է մասնագետի տվյալները (անունը, հայրանունը և ազգանունը), անձը հաստատող փաստաթղթի տվյալները (սերիան, համարը), մարզը, մասնագիտությունը, ատեստավորման կենտրոնի գտնվելու վայրը, խմբի համարը, գիտելիքի ստուգման օրը և ժամը, ինչպես նաև արդյունքների մասին տեղեկանալու համար 6 նիշից բաղկացած անհատական ծածկագիրը:
Սույն դեպքում պարզ չէ, թե ինչպես է անցաթղթում լրացվելու մասնագետի անձը հաստատող փաստաթղթի տվյալները (սերիան, համարը), այն պարագայում երբ Հավելվածի 13-րդ կետով սահմանված հայտ ներկայացնելիս պահանջվող տեղեկությունների մեջ նախատեսված չէ անձը հաստատող փաստաթղթի տվյալները ներկայացնելու պահանջ: Ուստի գտնում ենք, որ նշված կետն ունի վերանայման կարիք:
Բացի այդ, Հավելվածի 17-րդ կետում «գիտելիքի ստուգման» բառերն առաջարկում ենք փոխարինել «ատեստավորման» բառերով՝ նկատի ունենալով Հավելվածում կիրառվող ձևակերպումները:
	
	Քանի որ ատեստավորմանը մասնակցող մասնագետների տվյալներն արդեն իսկ մուտքագրված են  Կրթության կառավարման տեղեկատվական համակարգում, կարող են գեներացվել այնտեղից: Հետևաբար, տեղեկատվությունը լրացուցիչ ներկայացնելու անհրաժեշտությունը բացակայում է:









Ընդունվել է:

	7. Հավելվածի 18-րդ կետի համաձայն՝ ատեստավորման կենտրոնի խմբերում ընդգրկված մասնագետների թիվը չի կարող գերազանցել 20-ը: Ատեստավորման սենյակում յուրաքանչյուր խմբի աշխատանքները համակարգում է՝ առաջին խմբի համար՝ երկու ներկայացուցիչ, յուրաքանչյուր հաջորդ խմբի համար՝ մեկական ներկայացուցիչ:
Սույն դեպքում, պարզ չէ, թե ինչ տրամաբանությամբ է առաջին խմբի աշխատանքները համակարգելու համար նախատեսվում երկու ներկայացուցիչ, իսկ յուրաքանչյուր հաջորդ խմբի համար՝ մեկական ներկայացուցիչ, ուստի առաջարկում ենք խմբերի համար աշխատանքները համակարգողների թիվը պայմանավորել ոչ թե խմբերի համարներով, այլ այդ խմբերում ընդգրկված մասնագետների քանակով, մասնավորապես՝ առավելագույն թվով մասնագետներ ունեցող խմբի համար նախատեսել երկու ներկայացուցիչ, իսկ մնացած դեպքերում՝ մեկ:
	
	Առաջին խմբի երկու ներկայացուցիչներից մեկը քննական կենտրոնի ղեկավարն է: Սույն ընթացակարգը ներդրված է ԳԹԿ-ի կողմից իրականացված բոլոր քննությունների դեպքում:

	8. Հավելվածի 20-րդ կետում «կարգի 3-րդ» բառերն առաջարկում ենք հանել:

	
	Ընդունվել է:

	9. Հավելվածի 23-րդ կետում «45» թվից առաջ առաջարկում ենք լրացնել «առնվազն» բառը:
	
	Ընդունվել է:

	10. Հավելվածի 28-րդ կետն առաջարկում ենք նախատեսել Հավելվածի 52-րդ կետից հետո:
	
	Ընդունվել է:

	11. Հավելվածի 30-րդ կետում կիրառվում է «Կրթության կառավարման տեղեկատվական համակարգի հայտագրման էջում՝ at.emis.am», իսկ 12-րդ կետում՝ «Կրթության կառավարման տեղեկատվական համակարգի էլեկտրոնային համակարգում ձևավորված հարթակ» ձևակերպումները: 
Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը՝ անհրաժեշտ է վերոնշյալ կետերում կիրառվող ձևակերպումները համապատասխանեցնել միմյանց:
	
	Ընդունվել է:

	12. Հավելվածի 35-րդ կետում «անձնական համարը» բառերն առաջարկում ենք փոխարինել «անհատական ծածկագիրը» բառերով՝ նկատի ունենալով Հավելվածի 17-րդ կետը:
	
	Ընդունվել է:

	13. Հավելվածի 47-րդ կետի համաձայն՝ եթե ատեստավորման ընթացքում (և՛ էլեկտրոնային, և՛ թղթային եղանակով իրականացվող) մասնակիցն առանց թույլտվության դուրս է գալիս ատեստավորման սենյակից, խոսում է այլ մասնակիցների հետ, փոխում է տեղը, զրուցում է, կամ նրա մոտ հայտնաբերվում է բջջային հեռախոս կամ այլ կապի միջոց, ապա ներկայացուցիչը պարտավոր է կենտրոնի ղեկավարի և պատասխանատու ներկայացուցչի մասնակցությամբ դադարեցնել նրա ատեստավորումը՝ այդ մասին արձանագրելով քննասենյակի մասնակիցների խմբի ցուցակի «Նշում» սյունակում, և տեղյակ պահել մասնակցին:
Սույն դեպքում, առաջարկում ենք նշված կարգավորումը խմբագրել և դրանով նախատեսել պարտադիր պահանջ արձանագրությունը մասնակցի կողմից ստորագրելու վերաբերյալ, որով կհավաստվի, որ վերջինիս ատեստավորումը դադարեցվել է սույն կարգը խախտելու համար, իսկ արձանագրությունը ստորագրելուց հրաժարվելու դեպքում՝ դրա մասին ևս արձանագրության մեջ նշում կատարելու պահանջ: 
	
	Հաշվի առնելով, որ ուսուցիչների ատեստավորման ժամանակ արձանագրվում են դեպքեր, երբ այս դրույթով սահմանված կարգը բազմիցս խախտած մասնակցին դժվարությամբ են կարողանում դուրս հրավիրել ատեստավորման սենյակից, ուստի այս դեպքում բավարար է արձանագրելը և մասնակցին տեղյակ պահելը, նաև գործընթացը չխաթթարելու տեսանկյունից:

	14. Հավելվածի 49-րդ կետի համաձայն՝ աշխատանքն ավարտած, կամ հիվանդության պատճառով, կամ սեփական նախաձեռնությամբ աշխատանքն անավարտ թողած մասնակիցը մոտենում է ներկայացուցչին արձանագրություն կազմելու համար (թղթային եղանակով ատեստավորման դեպքում՝ պատճենահանում պատասխանների ձևաթուղթը), այնուհետև՝ մոտենում իր խմբի ներկայացուցչին: Մասնակիցը թեստը և պատասխանների ձևաթուղթը ներկայացուցչին է հանձնում` ստորագրելով իր խմբի ցուցակի համապատասխան տեղում: Ներկայացուցիչը համեմատում է թեստի և պատասխանների ձևաթղթում նշված թեստի համարները: Մասնակիցը պատասխանների ձևաթղթի պատճենահանված օրինակը պահում է իր մոտ:
Սույն դեպքում, առաջարկում ենք «կամ հիվանդության պատճառով,» բառերի կիրառումը վերանայել և «նախաձեռնությամբ» բառերից հետո լրացնել «, կամ այլ պատճառով» բառերը:
	
	Ընդունվել է, կետը խմբագրվել է:

	15. Հավելվածի 53-րդ կետում «եղանակով» բառից հետո առաջարկում ենք լրացնել «ատեստավորման» բառը:
	
	Ընդունվել է:

	16. Հավելվածի 59-րդ կետի համաձայն՝ էլեկտրոնային թեստավորման դեպքում արդյունքի մասին ամփոփաթերթն ստանալուց հետո տեխնիկական բնույթի խնդրի վերաբերյալ բողոքի առկայության դեպքում մասնակիցը մեկ ժամվա ընթացքում բողոքարկման հայտն ուղարկում է Կրթության կառավարման տեղեկատվական համակարգի info@ktak.am էկեկտրոնային փոստի հասցեին: Բողոքարկման արդյունքի մասին պատասխանը դիմումատուին տրամադրվում է բողոքը մուտքագրելուց հետո՝ 3 աշխատանքային օրվա ընթացքում: Էլեկտրոնային, ինչպես նաև թղթային եղանակով ատեստավորման դեպքում՝ ԳԹԿ-ի կայքէջում արդյունքները հրապարակելուց հետո ատեստավորման արդյունքի հետ անհամաձայնության դեպքում մասնակիցը 24 ժամվա ընթացքում կարող է ատեստավորման արդյունքների բողոքարկման դիմումն էլեկտրոնային եղանակով ուղարկել ԳԹԿ-ին:
Սույն դեպքում, «տեխնիկական բնույթի խնդրի» ձևակերպումն որոշակի չէ, պարզ չէ, թե որ խնդիրներն են դիտարկվելու որպես տեխնիկական, ուստի տարընկալումներից խուսափելու նպատակով առաջարկում ենք նշված ձևակերպումը վերանայել և հստակեցնել:  
Բացի այդ, առաջարկում ենք բողոքարկման համար նախատեսված մեկ ժամը վերանայել և նախատեսել ողջամիտ ժամկետ:
	
	Ընդունվել է, կետը խմբագրվել է հետևյալ բովանդակությամբ.
 «59. Էլեկտրոնային թեստավորման դեպքում արդյունքի մասին ամփոփաթերթը ստանալուց հետո, իսկ թղթային եղանակով ատեստավորման դեպքում՝ ԳԹԿ-ի կայքէջում արդյունքները հրապարակելուց հետո ատեստավորման արդյունքի հետ անհամաձայնության դեպքում մասնակիցը 24 ժամվա ընթացքում կարող է ատեստավորման արդյունքների բողոքարկման դիմումն էլեկտրոնային եղանակով ուղարկել ԳԹԿ-ին: Թեստի կամ համակարգչի տեխնիկական բնույթի խնդրի առկայության դեպքում մասնակցի ներկայացրած բողոքը ստանալուց հետո մեկ ժամվա ընթացքում արձանագրվում և պարզաբանվում է:»:


	17. Հավելվածի 61-րդ կետի համաձայն՝ ատեստավորման արդյունքի բողոքը քննելու նպատակով ատեստավորումը կազմակերպած (էլեկտրոնային թեստավորման դեպքում՝ ԿՏԱԿ-ի) կենտրոնի ղեկավարի հրամանով ստեղծվում է 5 անձից բաղկացած բողոքարկման հանձնաժողով (այսուհետ՝ հանձնաժողով), որը ձևավորվում է բողոքը մուտքագրվելուց հետո՝ 3 աշխատանքային օրվա ընթացքում, որի կազմում ընդգրկվում են առարկայական մասնագետներ, նախարարության և ատեստավորումը կազմակերպած կառույցի աշխատակիցներ: 
Սույն դեպքում, պարզ չէ, ինչպես է որոշվելու, թե որ կառույցից քանի աշխատակից է ընդգրկվելու հանձնածողովում, ուստի առաջարկում ենք նշված կետը հստակեցնել:
	
	Ընդունվել է, կետը խմբագրվել է:

	18. Հավելվածի 68-րդ կետում «Լիազոր մարմիններին» ձևակերպումն ունի հստակեցման կարիք, քանի որ պարզ չէ, թե որոնք են այդ մարմինները:
	
	Ընդունվել է, կետը խմբագրվել է:

	Վարչապետի աշխատակազմի սոցիալական հարցերի վարչություն

	1. Նախագծի հավելվածի՝ 
1) 4-րդ կետով սահմանվում է, որ «ատեստավորմանը կարող են մասնակցել նախադպրոցական և պետական հանրակրթական ուսումնական հաստատությունների, Հանրապետական մանկավարժահոգեբանական կենտրոնի, Տարածքային մանկավարժահոգեբանական կենտրոնների և պետության կողմից պատվիրակված մանկավարժահոգեբանական աջակցություն տրամադրող կազմակերպությունների մասնագետները», սակայն պարզաբանված չէ, թե ինչու է նախադպրոցական հաստատությունների դեպքում կարգավորումը վերաբերվում բոլոր հաստատություններին, իսկ հանրակրթական հաստատությունների պարագայում՝ միայն պետականներին: Վերոգրյալի տեսանկյունից հարկ է անդրադարձ կատարել նաև 6-րդ կետի ձևակերպմանը (Ոչ պետական ուսումնական հաստատության մասնագետը կարող է մասնակցել կամավոր ատեստավորման գործընթացին), որտեղ հասկանալի չէ, թե որ ուսումնական հաստատություններն են նկատի առնվում (եթե հանրակրթական, ապա սույն կարգավորումը հակասում է 4-րդ կետին, որտեղ խոսվում է միայն պետական հաստատությունների մասին),
	
	
Ընդունվել է, խմբագրվել է:

	2)  9-րդ կետի համաձայն՝ ատեստավորումն ըստ ուղղությունների իրականացվում է էլեկտրոնային թեստավորման եղանակով, իսկ տեխնիկական պատճառներով անհնարինության դեպքում՝ թղթային եղանակով, ինչը լրացուցիչ պարզաբանման կարիք ունի (պարզ չէ, թե ինչ ուղղություններ են նկատի առնվում),
	
	Ընդունվել է, խմբագրվել է:

	3) մի շարք կետերում (11-րդ, 62-րդ, 67-69-րդ) կիրառվում է «նախարարություն» կրճատ ձևը, որը սահմանված չէ, ուստի հասկանալի չէ, թե որ նախարարությունն է նկատի առնվում,
	
	Ընդունվել է, խմբագրվել է:

	4) 12-րդ կետի 4-րդ ենթակետի համաձայն՝ ատեստավորմանը մասնակցելու հայտերի ընդունման մասին հայտարարության մեջ պետք է նշվի տվյալ ուղղության թեստավորմանը հատկացվող ժամանակահատվածը, սակայն պարզ չէ, թե արդյո՞ք տարբեր, թե նույն ժամանակահատվածներ են սահմանվելու տարբեր ուղղությունների համար,
	
	Ուսուցիչների կամավոր ատեստավորման փորձառությունը ցույց է տալիս, որ ըստ մասնագիտությունների թեստերի առանձնահատկությունները պահանջ են ներկայացնում սահմանելու տեստավորման համար տարբեր տևողություն: Նույն սկզբունքը կարող է կիրառելի լինել նաև «Հոգեբան» և «Հատուկ մանկավարժ» մասնագիտություններով թեստավորման պարագայում: Նպատակահարմար է ըստ մասնագիտությունների թեստավորման տևողությունը սահմանել հայտարարության մեջ:

	5) 33-րդ կետի համաձայն՝ «Թեստավորման արդյունքում ստացած արդյունքի բողոքարկումն իրականացվում է սույն կարգի 60-67-րդ (բացառությամբ 61-րդ կետի) կետերով սահմանված կարգով և ժամկետներում»: Գտնում ենք, որ 61-րդ կետի մասով բացառություն նախատեսելը ենթակա է լրացուցիչ քննարկման, քանի որ դրանով սահմանվում են ատեստավորման արդյունքների՝ բողոքարկման ենթակա չլինելու դեպքերը, որոնցով նույնպես կարող են բողոքներ ստացվել և որոնք 61-րդ կետի ուժով պետք է մերժվեն,
	
	Ընդունվել է, խմբագրվել է:

	6) 5-րդ բաժնի վերնագիրը (ԿԱՄԱՎՈՐ ԱՏԵՍՏԱՎՈՐՄԱՆ ԱՐԴՅՈՒՆՔՆԵՐԻ ԲՈՂՈՔԱՐԿՈՒՄԸ, ԲՈՂՈՔԱՐԿՄԱՆ ՀԱՆՁՆԱԺՈՂՈՎԻ ՁԵՎԱՎՈՐՈՒՄԸ) չի համապատասխանում 1-ին կետում կամավոր ատեստավորման համար սահմանված «այսուհետ՝ ատեստավորում» կրճատ ձևին: Բացի այդ, բաժնի վերնագրում բողոքարկման հանձնաժողովի ձևավորումը նշելը լրացուցիչ հիմնավորման կարիք ունի, քանի որ բողոքարկման հանձնաժողովը բողոքարկման գործընթացի մաս է կազմում և չի կարող դիտարկվել դրանից առանձին,
	
	Ընդունվել է, խմբագրվել է:

	7) 64-րդ կետի համաձայն՝ «Հանձնաժողովը չի քննարկում սույն կարգի 60-րդ կետով նախատեսված ժամկետից հետո ներկայացված բողոքը»: Հաշվի առնելով այն, որ 60-րդ կետով արդեն իսկ սահմանվում է ատեստավորման արդյունքների բողոքարկման դիմում ներկայացնելու հստակ ժամկետ, վերոհիշյալ կարգավորումը նախատեսելը լրացուցիչ հիմնավորման կարիք ունի:
	
	Սույն կարգավորումը լրացուցիչ կետով սահմանելու անհրաժեշտությունը պայմանավորված է այն հանգամանքով, որ ուսուցիչների կամավոր ատեստավորման գործընթացում առաջանում է իրավիճակ, երբ բողոքարկումը շարունակվում է սահմանված ժամկետից հետո, ստացվում են լրացուցիչ դիմումներ, քաղաքացիների զանգեր: Սույն կետը լրացուցիչ հստակեցում մտցնելու նպատակ ունի: 

	2. Նախագծում առկա են նաև խմբագրական բնույթի վրիպակներ։ Մասնավորապես՝
հավելվածի 1-ին կետի շարադրանքում խախտված է ատեստավորման և հավելավճարի տրամադրման գործընթացների ժամանակագրական և տրամաբանական հաջորդականությունը (օրինակ՝ նախ խոսվում է ատեստավորման կազմակերպման, անցկացման, դրա արդյունքում հավելավճարի տրամադրման, ապա ատեստավորման հանձնաժողովի ձևավորման մասին, մինչդեռ ատեստավորման հանձնաժողովի ձևավորումն ակնհայտորեն պետք է նախորդեր հավելավճարի տրամադրմանը): Նշված հաջորդականության խախտումներն առկա են հավելվածի նաև այլ մասերում: Մասնավորապես, 30-33-րդ կետերում հաջորդաբար խոսվում է ատեստավորումն ավարտելու, ատեստավորումը հաղթահարված համարվելու, ատեստավորման արդյունքները բողոքարկելու մասին, մինչդեռ հաջորդ 34-րդ կետում վերադարձ է կատարվում ատեստավորման գործընթացի մեկնարկին՝ սահմանելով, որ «աշխատանքն սկսվելուց 15 րոպե առաջ ներկայացուցիչը մասնագետների համար ընթերցում է ատեստավորման անցկացման կարգը»։
	
	Ընդունվել է, խմբագրվել է:

	Սոցիալական նախարարական կոմիտեի նիստում քննարկման ժամանակ ՀՀ արդարադատության նախարարության կողմից ներկայացված առաջարկություններ
	
	

	1. Մեր 16-րդ դիտարկման հիման վրա «Մանկավարժահոգեբանական աջակցություն տրամադրող մասնագետների և մանկավարժական աշխատողների կամավոր ատեստավորման և կամավոր ատեստավորման արդյունքով մանկավարժահոգեբանական աջակցություն տրամադրող մասնագետներին և մանկավարժական աշխատողներին հավելավճարի տրամադրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 59-րդ (լրամշակված Նախագծի 60-րդ) կետը խմբագրվել է հետևյալ բովանդակությամբ.
«Էլեկտրոնային թեստավորման դեպքում արդյունքի մասին ամփոփաթերթը ստանալուց հետո, իսկ թղթային եղանակով ատեստավորման դեպքում՝ ԳԹԿ-ի կայքէջում արդյունքները հրապարակելուց հետո ատեստավորման արդյունքի հետ անհամաձայնության դեպքում մասնակիցը 24 ժամվա ընթացքում կարող է ատեստավորման արդյունքների բողոքարկման դիմումն էլեկտրոնային եղանակով ուղարկել ԳԹԿ-ին: Թեստի կամ համակարգչի տեխնիկական բնույթի խնդրի առկայության դեպքում մասնակցի ներկայացրած բողոքը ստանալուց հետո մեկ ժամվա ընթացքում արձանագրվում և բանավոր պարզաբանվում է:»:
Առաջարկում ենք վերանայել բողոքի արդյունքում բանավոր պարզաբանում տրամադրելու վերաբերյալ կարգավորումը և քննարկել գրավոր պատասխան տրամադրելու հարցը:
	
	Չի ընդունվել՝ հաշվի առնելով, որ դա թեստի կամ համակարգչի փոքր, աննշան տեխնիկական բնույթի խնդիրներին է վերաբերում, և գրավոր բողոքի դեպքում արդյունքի վրա էական ազդեցություն չի ունենա (նախորդ տարում ուսուցիչների համար կազմակերպված կամավոր ատեստավորման փորձառությունից ելնելով): Բացի այդ, վարչարարության և լրացուցիչ ռեսուրսի վատնման առումով արդյունավետ լուծում չէ: 

	2. Նախագծի լրամշակման արդյունքում Նախագծի Հավելվածի 6-րդ կետով նախատեսված կարգավորման «ատեստավորման» բառից առաջ կիրառված «կամավոր» բառն անհրաժեշտ է հանել՝ նկատի ունենալով Նախագծի Հավելվածի 1-ին կետը:
	
	Ընդունվել է:

	3. Լրամշակված Նախագծի Հավելվածի 15-րդ կետում «պետական» բառից առաջ կիրառվող «(ԿՏԱԿ)» հապավումն անհրաժեշտ է հանել, իսկ «կազմակերպության» բառից հետո լրացնել «(այսուհետ՝ ԿՏԱԿ)» բառերը:
	
	Ընդունվել է:

	4. Լրամշակված Նախագծի Հավելվածի 70-րդ կետի (նոր կարգավորում է) համաձայն՝ հաստատության լիազոր մարմնի տվյալ բյուջետային միջոցառման համար պատասխանատու ստորաբաժանումը՝ սույն կարգի 68-րդ կետով սահմանված հրամանը ստանալուց հետո 10-օրյա ժամկետում (ինչպես նաև ընթացիկ տարվա հունվար և սեպտեմբեր ամիսների երրորդ շաբաթվա առաջին աշխատանքային օրվա ավարտի դրությամբ) հավաքագրում է միջոցառման շահառու հանդիսացող անձանց մասին տեղեկությունը, ուսումնասիրում դրանցում առկա ոչ ֆինանսական ցուցանիշները և՝
1) առարկություններ չունենալու դեպքում գլխավոր քարտուղարին է ներկայացնում նշված տեղեկատվության վերաբերյալ իր դիրքորոշումը և վերջնական ամփոփ ցուցակները, որը սահմանված կարգով ներկայացվում է ֆինանսաբյուջետային գործընթացն իրականացնող ստորաբաժանմանը,
2)առարկություններ ունենալու դեպքում լիազոր մարմնի տվյալ բյուջետային միջոցառման համար պատասխանատու ստորաբաժանումը տեղեկացնում է հաստատությանը տվյալներում առկա անճշտության մասին, որը պարտավոր է երեք աշխատանքային օրվա ընթացքում շտկել դրանք։ Նշված ժամկետում տվյալների չշտկման դեպքում լիազոր մարմնի տվյալ բյուջետային միջոցառման համար պատասխանատու ստորաբաժանումը հաստատությանը գրությամբ տեղյակ է պահվում չշտկված տեղեկության մասով ֆինանսավորում չտրամադրվելու մասին, իսկ տվյալների շտկման դեպքում գլխավոր քարտուղարին է ներկայացնում նշված տեղեկության վերաբերյալ իր դիրքորոշումը և վերջնական ամփոփ ցուցակները, որը սահմանված կարգով ներկայացվում է ֆինանսաբյուջետային գործընթացն իրականացնող ստորաբաժանմանը:
Առաջարկում ենք վերանայել «տվյալ բյուջետային միջոցառում», «միջոցառման շահառու» ձևակերպումները, քանի որ պարզ չէ, թե ինչ միջոցառման և շահառուների մասին է խոսքը: Եթե դրանք վերաբերում են հավելավճարի տրամադրմանը և մասնագետներին, ապա անհրաժեշտ է Նախագծի Հավելվածի 70-րդ կետում կիրառվող ձևակերպումները համապատասխանեցնել ամբողջ հավելվածում կիրառվող ձևակերպումներին:
Միաժամանակ, պարզ չէ, թե հաստատության լիազոր մարմնի պատասխանատու ստորաբաժանումը համապատասխան անձանց մասին ինչ տեղեկություն է հավաքագրում:
	
	Ընդունվել է, խմբագրվել է:




